
КОМИ РЕСПУБЛИКАСА СЬÖМ ОВМÖС МИНИСТЕРСТВОЛÖН
ТШÖКТÖД

Коми Республикаса республиканскöй бюджетысь сьöмöн медшöр веськöдлысьяслысь бюджет роспись лöсьöдан да нуöдан пöрадок вынсьöдöм йылысь
"Коми Республикаын бюджетнöй система да бюджетнöй удж йылысь" Коми Республикаса 2007 во октябр 1 лунся 88-РЗ №-а Оланпаслöн 60 статьяса 17 пункт серти 

ТШÖКТА:

Вынсьöдны Коми Республикаса республиканскöй бюджетысь сьöмöн медшöр веськöдлысьяслысь бюджет роспись лöсьöдан да нуöдан пöрадок тайö тшöктöд дорö содтöдын индöм серти.
Коми Республикаса Юралысьöс Вежысь – министр                В.М. Гайзер                                
Сыктывкар

2008 вося январ 16 лун

7 №

ВЫНСЬÖДÖМА
Коми Республикаса

сьöм овмöс министерстволöн 

2008 во январ 16 лунся 7 №-а 

тшöктöдöн
КОМИ РЕСПУБЛИКАСА РЕСПУБЛИКАНСКÖЙ БЮДЖЕТЫСЬ СЬÖМÖН МЕДШÖР ВЕСЬКÖДЛЫСЬЯСЛÖН БЮДЖЕТНÖЙ РОСПИСЬ ЛÖСЬÖДАН ДА НУÖДАН ПÖРАДОК

Тайö Пöрадокыс индö Коми Республикаса республиканскöй бюджетысь сьöмöн медшöр веськöдлысьяслысь бюджетнöй роспись лöсьöдан да нуöдан правилöяс (водзö шусьö – бюджетнöй роспись) Россия Федерацияса бюджетнöй кодекс серти (водзö шусьö – Кодекс), "Коми Республикаын бюджетнöй система да бюджетнöй удж йылысь" Коми Республикаса Оланпас серти (водзö шусьö – бюджетнöй система йылысь оланпас), öнія финансöвöй во вылö Коми Республикаса республиканскöй бюджет йылысь Коми Республикаса оланпас серти (водзö – бюджет йылысь оланпас) сэтчö вежсьöмъяс пыртöмöн.

1. Бюджет росписьö пырöны:
1.1. Коми Республикаса республиканскöй бюджетысь сьöм босьтысьясöн, кодъяс пырöны медшöр веськöдлысьлöн ведомство улö, Коми Республикаса республиканскöй бюджетысь сьöмöн медшöр веськöдлысьлöн (водзö шусьö – медшöр веськöдлысь) во вылö ставнас рöскод роспись да рöскод классификация, мыйöн вöдитчöны Коми Республикаса республиканскöй бюджетлысь своднöй бюджетнöй роспись лöсьöдігöн.
1.2. Коми Республикаса республиканскöй бюджетысь дефицит сьöмöн могмöдан источникъяслöн медшöр администраторлöн (водзö – источникъяслöн медшöр администратор) Коми Республикаса республиканскöй бюджетлысь дефицит сьöмöн могмöдан источникъяс роспись во вылö ставнас бюджетысь дефицит сьöмöн могмöдан источникъяслöн классифицируйтан кодъяс серти.
2. Бюджетнöй роспись лöсьöдсьö да вынсьöдсьö медшöр веськöдлысьöн (источникъяслöн медшöр администраторöн) лöсялана медшöр веськöдлысьлöн (источникъяслöн медшöр администраторлöн) Коми Республикаса республиканскöй бюджетлöн своднöй бюджетнöй роспись серти (водзö шусьö – своднöй роспись).
3. Медшöр веськöдлысьяс бюджетнöй росписьöн да бюджетнöй обязательство лимитъясöн тöдмöдöны Коми Республикаса республиканскöй бюджетысь лöсялана ведомствоувса сьöм босьтысьясöс öнія финансöвöй во заводитчытöдз, Россия Федерацияса бюджетнöй кодекслöн 190 да 191 статьяясöн индöм случайяс кындзи.
4. Бюджетнöй росписьсö да бюджетнöй обязательство лимитъяссö медшöр веськöдлысь нуöдö бюджетнöй росписьö да бюджетнöй обязательство лимитъясö вежсьöмъяс пыртöмöн.
4.1. Бюджетнöй росписьын да бюджетнöй обязательство лимитъясын вежсьöмъясыс кö вежöны своднöй роспись да бюджетнöй обязательство лимитъяс, вежсьöмъясыс пыртсьöны Кодекслöн 217 статьяын индöм подувъяс серти бюджет йылысь оланпасöн индöм Коми Республикаса республиканскöй бюджет збыльмöдöмын аслыспöлöслунъяссö тöд вылö босьтöмöн. 

4.2. Бюджетнöй росписьын да бюджетнöй обязательство лимитъясын вежсьöмъясыс кö оз вежны своднöй роспись да бюджетнöй обязательство лимитъяс, медшöр веськöдлысь пыртö вежсьöмъяссö сылöн ведомство улын лоысь Коми Республикаса республиканскöй бюджетысь сьöм босьтысьлöн гижöда шыöдчöм подув вылын. 
4.3. Коми Республикаса сьöм овмöс министерствоысь бюджетнöй ассигнованиеяс вежсьöм йылысь уведомление да бюджетнöй обязательство лимитъяс вежсьöм йылысь уведомление пöлучитöмыс лоö подулöн, медым медшöр веськöдлысь пыртіс лöсялана вежсьöмъяссö сылöн бюджетнöй росписьö да бюджетнöй обязательство лимитъясö.
Медшöр веськöдлысьлы колö пыртны аслас бюджетнöй росписьö да бюджетнöй обязательство лимитъясö вежсьöмъяс тайö пунктын индöм документъяс пöлучитан лунсянь куим уджалан лун чöжöн.

5. Медшöр веськöдлысь бюджетнöй росписьö да бюджетнöй обязательство лимитъясö вежсьöмъяс пыртöм бöрын öти уджалан лунысь оз сёрджык юöртö лöсялана вежсьöмъяс йылысь Коми Республикаса республиканскöй бюджетысь сьöмсö ведомствоувса босьтысьяслы.
вудж. Исакова    3 731 пас

